
Galwad Agored am Artistiaid a Phobl Greadigol 
Theatr Brycheiniog: Treftadaeth Theatr Aberhonddu (arddangosfa barhaol)
Aberhonddu, Powys


Dyddiad cau derbyn cynigion:	12 hanner dydd, Gwener 15 Mawrth 2024 
Ffi:	£1,000 hollgynhwysol
	

Mae Theatr Brycheiniog yn Aberhonddu’n ceisio comisiynu hyd at bedwar artist neu weithiwr creadigol i ymgymryd â chomisiynau sy’n dehongli mewn modd artistig elfennau o arddangosfa newydd sy’n olrhain treftadaeth gyfoethog y theatr a pherfformio yn Aberhonddu, yn enwedig y dreftadaeth anghyffwrdd. 



Am y prosiect hwn
Mae Theatr Brycheiniog yn creu arddangosfa barhaol fydd yn adrodd stori theatr a pherfformio yn Aberhonddu. Dyma dreftadaeth gyfoethog a bydd yr arddangosfa’n archwilio theatr a pherfformio o draddodiadau chwedleua’r cyfarwydd fel y Mabinogi, hyd at y perfformiadau diweddaraf gan sefydliadau cymunedol, theatr a dawns lleol. Byddwn ni’n creu llinell amser o hanes theatr a pherfformio, gan nodi dyddiadau pwysig a dehongli maes bywiog y theatr yn yr ardal gyda dolenni at bwyntiau allweddol mewn hanes cymdeithasol a fydd yn gosod datblygu gweithgarwch diwylliannol yn ei gyd-destun. Bydd yr arddangosfa’n cynnwys pwyntiau allweddol o ymchwil newydd sy’n cael ei ymgymryd gan Jayne Gold (cyfnod ymchwil 1680 – 1880); geni Sarah Siddons; diwylliant y theatr yn dechrau cael ei amlygu; y theatr gyntaf yn Aberhonddu; dechreuadau Theatr Fach Aberhonddu, Gŵyl Jazz Aberhonddu; Gŵyl Ymylol Aberhonddu, The Muse ac agor Theatr Brycheiniog. 
Gosodir yr arddangosfa yn ardaloedd cylchdroi Theatr Brycheiniog a bydd yn cael ei chynllunio er mwyn galluogi i sefydliadau cymunedol theatr a pherfformio cyfoes a gweithredol, ac ysgolion lleol, gyfrannu’n barhaus i’r cynnwys.
Rydym ni bellach yn ceisio nifer o artistiaid neu weithwyr creadigol lleol i greu gwaith celf newydd ar gyfer yr arddangosfa hon. Bydd y comisiynau’n dehongli’n weledol elfennau o naratif yr arddangosfa er mwyn adrodd straeon treftadaeth theatr a pherfformio drwy gyfrwng celf gyfoes. Rydyn ni’n chwilio’n arbennig am artistiaid a fydd yn dehongli’n weledol gyfnod yr arddangosfa cyn 1680 (gweler yr atodiad am enghreifftiau o gynnwys yr arddangosfa).  
Amcanion y Prosiect

· Creu hyd at bedwar darn newydd o waith celf sy’n dehongli treftadaeth leol drwy ymarfer cyfoes.
· Datblygu perthynas rhwng artistiaid a’r Theatr a chefnogi creu gwaith celf
· Darparu cyfleoedd i artistiaid lleol gyfrannu at yr arddangosfa.  

Am bwy ydyn ni’n chwilio:  
Gwahoddir cynigion gan artistiaid ac ymarferwyr creadigol sy’n byw neu’n gweithio yn Ne Powys, i weithio’n gydweithredol gyda churadwyr y prosiect i ymateb i dreftadaeth theatr a pherfformio Aberhonddu. Croesewir ceisiadau gan artistiaid, dylunwyr, darlunwyr neu ymarferwyr creadigol:

· Sy’n cynnal ymarfer artistig / creadigol proffesiynol
· A fydd yn ymatebol i themâu cynnwys yr arddangosfa
· Fydd â record o ddarparu prosiectau’n brydlon ac yn ôl yr amserlen
· A fydd yn gydweithredol, gan weithio gydag artistiaid eraill a benodir, sefydliadau partner a chynhyrchwyr creadigol i ddatblygu a darparu prosiect effeithiol
· A fydd yn cyfranogi mewn monitro a gwerthuso’r prosiect i bwrpasau adrodd. 

Nid oes angen i ymgeiswyr gynnig prosiect manwl, am y datblygir hwnnw mewn cydweithrediad â’r cynhyrchydd creadigol. Mae ein diddordeb ni mewn clywed am eich ymarfer arfaethedig a’r syniad am broses greadigol. 

Pwy ddylai ymgeisio:
Artistiaid ac ymarferwyr creadigol a leolir yn Ne Powys, ac sy’ meddu ar ddiddordeb mewn creu darn newydd o waith celf sy’n cynrychioli hanes y theatr a pherfformio yn Aberhonddu (cyn 1680). Bydd gofyn i’r gwaith celf a grëir gael ei osod ar wal yn y theatr, felly dylid ystyried hynny.

Hoffem annog cynigion gan artistiaid o ystod eang o gefndiroedd, yn enwedig y rheiny a all fod yn cael eu cynrychioli’n llai aml ym maes celfyddydau a diwylliant cyhoeddus. 

Sut i ymgeisio
1. Llythyr cyflwyno nad yw’n hirach na 400 gair, sy’n cyfeirio at / disgrifio: 
a. Eich ymarfer creadigol / artistig
b. Eich diddordeb yn yr arddangosfa a’r agwedd ar y llinell amser sy’n eich ysbrydoli
c. eich profiad a/neu ddiddordeb mewn cynhyrchu gwaith i gomisiwn
d. dolenni i brosiectau perthnasol blaenorol 
2. Atodwch ddelweddau o unrhyw waith gweledol sy’n cynrychioli eich arddull / disgyblaeth greadigol os gwelwch yn dda
3. Anfonwch eich cais dros e-bost at Eleri B. Jones eleri@brycheiniog.co.uk  a Ruth Lloyd ruth@ruthlloyd.com erbyn canol dydd ddydd Gwener 15 Mawrth 2024. Nodwch eich cyfeiriad cartref neu stiwdio yn yr e-bost er mwyn cadarnhau eich bod yn byw yn Ne Powys, neu’n gweithio yn Ne Powys. 





Atodiad: Llinell amser ddrafft ar gyfer llinell amser y prosiect o ran gweithgareddau theatr a pherfformio yn Aberhonddu (anghyflawn).

Nodwch os gwelwch yn dda y darperir y tabl hwn fel esiampl o’r mathau o weithgareddau y gellid cael eu cynnwys yn llinell amser yr arddangosfa, i bwrpas cyfeirio’n unig. 

	Blwyddyn:
	Teitl y testun:

	
	Cofnodi gweithgarwch yr Oes Haearn a Cheltaidd yn ardal Brycheiniog. Gwyddys fod y Celtiaid wedi creu offerynnau, a’u bod yn canu a llafarganu. 

	AD 90
	Lleolir Y Gaer, caer ac aneddfa Rufeinig ger Aberhonddu, ger croesffordd Sarn Helen a heolydd Rhufeinig eraill. Mae’r Rhufeiniaid wrth eu bodd ag adloniant o safon, a thua AD 90, adeiladir Amffitheatr ganddynt yn nhref Rufeinig Isca (Caerllion erbyn hyn). Mae heol yn mynd yn uniongyrchol o’r Gaer i Isca, felly gallwn fod yn sicr eu bod wedi dod â rhywfaint o’r perfformiadau a theatr sy’n gymaint rhan o’u diwylliant gyda nhw.  Nhw hefyd gyflwynodd ysgrifennu i Gymru.

	300 
	Cristnogaeth yn dod i Gymru am y tro cyntaf.

	400-500
	Chwedl Brychan, Brenin Brycheiniog a’i ferched.

	500-600
	Cofnodi’r traddodiad barddol yng Nghymru am y tro cyntaf. Roedd bardd yn storïwr, lluniwr cerdd, cerddor a hanesydd llafar proffesiynol bryd hyn. 

	1093
	Adeiladu Castell Aberhonddu; mae Aberhonddu’n dref gaerog Normanaidd gyffredin.

	1100s
	Sefydlu Priordy Aberhonddu 

	1100-1200
	Mae straeon y Mabinogi’n draddodiad llafar o chwedleua a chyfarwyddiaeth ar yr adeg hon yng Nghymru; fe’u cofnodwyd ar bapur tua diwedd y 1400au.

	1246
	Aberhonddu’n dechrau cynnal ffeiriau masnach ddwywaith y flwyddyn, sy’n cynnwys llawer o stondinau adloniant. 

	1556
	Caniatâu Siarter Frenhinol Aberhonddu ar gyfer diddordebau masnachol a gwleidyddol.

	c. 1530-1620
	Twm Siôn Cati yw Maer Aberhonddu , ond mae hefyd yn destun chwedlau gwerin ledled Cymru am ddwyn oddi wrth y cyfoethog i helpu’r tlodion. 

	1624
	Sefydlu Neuadd Gorfforaethol (Guildhall) Aberhonddu fel canolfan llywodraeth leol. 

	1699
	Cofnod cyntaf o ymweliad gan actorion o Lundain 

	1755
	Geni Sarah Siddons

	1756
	Llwybr y Goets Fawr o Lundain i Aberhonddu 

	1787
	Agor ‘Theatre Brecon’ ar y Watton gan John Boles Watson

	1789
	‘Mrs Hudson’ yn perfformio sioe un fenyw 

	1789
	Dechreuad cyfnod modern yr Eisteddfod

	1800
	Cofnod cyntaf o draddodiad y Fari Lwyd yng Nghymru. Mae’r arferiad Nadolig hwn yn gweld grŵp o gantorion yn teithio o gwmpas tai lleol gyda Mari Lwyd (penglog ceffyl wedi’i addurno), ble bydden nhw’n gofyn am fynediad i gartref ar ffurf cân er mwyn bwyta ac yfed. 

	1803
	Mrs Carleton rheolwraig

	1805
	Y Barics cyntaf yn agor yn Aberhonddu

	1807
	Rheolaeth Andrew Cherry 

	1819
	‘Written by a Lady of Brecon’

	1822
	Eisteddfod Aberhonddu

	1822
	Noddwyr theatrig Aberhonddu 

	1832
	Noson elusennol ar gyfer Ysbyty Brycheiniog 

	1842
	Noson y Merched

	1867
	Kate Robertson rheolwr theatr

	1871
	Geni Llewela Davies, pianydd a chyfansoddwraig yn Nhalgarth 

	1885
	Adelina Patti

	1889
	Yr Eisteddfod Genedlaethol yn Aberhonddu

	1913
	Y sinema gyntaf, The Palace, yn agor yn Aberhonddu

	1925
	Sefydlu Côr Meibion Aberhonddu 

	1930
	Sefydlu Theatr Fechan Aberhonddu 

	1966
	Adeiladu’r Bont Hafren gyntaf

	1974
	Y Chwaer Bonaventure Keheller yn dechrau’i gyrfa ymchwil 

	1984
	Gŵyl Jazz Aberhonddu gyntaf  

	1995
	Academi Ddawns Canolbarth Cymru 

	1997
	Agor Theatr Brycheiniog

	2006
	Gŵyl Faróc Aberhonddu gyntaf

	2003
	Gŵyl y Dyn Gwyrdd gyntaf 

	2010
	Perfformiad cyntaf o Grav, a awdurwyd gan y dramodydd o Frycheiniog Owen Thomas 

	2011
	The Passion of Port Talbot, a awdurwyd gan y dramodydd o Frycheiniog Owen Sheers

	2013
	Agor The Muse, lleoliad celfyddydau cymunedol annibynnol yn Aberhonddu 

	2018
	Cynhyrchiad Nadolig Cyntaf Gŵyl Fale Aberhonddu 

	2022
	Adnewyddu Theatr Brycheiniog Cam 1

	2022
	Gŵyl Gorawl gyntaf Aberhonddu

